
Te Ōwehenga me te Hautau 

Whārangi Mahi 6 

Me mahi takirua kōrua ko tētahi hoa.  Kimihia te otinga o ēnei rapanga, ka whakamārama mai ai 
i te rautaki i whāia e kōrua. 

1. Ko tētahi tikanga o Te Āwhina Kōhanga Reo e mea ana kia kotahi te pakeke mō ngā 
tamariki tokowhā.  

a)    Tuhia tēnei hei ōwehenga? 
e)    Mehemea e 20 ngā tamariki, kia hia ngā pakeke? 
h)    Mehemea e 28 ngā tamariki, kia hia ngā pakeke? 
i)   Tuhia ēnei ōwehenga ōrite. 

2. Ko tētahi tikanga o Te Uru Karaka Kōhanga Reo e mea ana kia rua ngā pakeke mō ngā 
tamariki tokorima.  

a)    Tuhia tēnei hei ōwehenga? 
e)    Mehemea e 20 ngā tamariki, kia hia ngā pakeke? 
h)    Mehemea e 35 ngā tamariki, kia hia ngā pakeke? 
i)   I tētahi rangi, tokoono ngā pakeke, e 20 ngā tamariki.  E hāngai ana tēnei ki ngā 
tikanga o tēnei Kōhanga Reo, kāore rānei? 

3. 12 ngā pōro wūru hei whatu i ngā pōtae 15.  

a)   E hia ngā pōtae e taea ana mēnā e 20 ngā pōro wūru? 

4. Ka kōrorihia e Pita tētahi inu.  E rua ngā wāhanga he waireka, e rima ngā wāhanga he wai 
māori.  Ka kōrorihia e Aroha tētahi inu māna, 1:3 te ōwehenga waireka ki te wai māori.  

a)    Ko tēhea te inu reka rawa atu o ēnei?  Whakamāramatia he aha ai. 

5. Ka kōrorihia e Pita tētahi inu.  E toru ngā wāhanga he waireka, e rima ngā wāhanga he 
wai māori.  Ka kōrorihia e Aroha tētahi inu māna, 5:7 te ōwehenga waireka ki te wai 
māori.  

a)    Ko tēhea te inu reka rawa atu o ēnei?  Whakamāramatia he aha ai. 

 


